
Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասը և 19-րդ հոդվածը՝ Հայաստանի Հանրապետության կառավարությունը  ո ր ո շ ու մ  է․
1. Հայաստանի տարածքային զարգացման հիմնադրամի կողմից օգտագործվող, Հայաստանի Հանրապետության սեփականությունը հանդիսացող «Nissan X-Trial» մակնիշի ավտոմեքենան (նույնականացման համարը՝ JN1BT2MWOGW004344, արտադրության տարեթիվը՝ 2016 թվական, սկզբնական արժեքը՝ 15400 հազ.դրամ, հաշվեկշռային արժեքը՝  8097,8 հազ. դրամ) ամրացնել Հայաստանի Հանրապետության Վայոց ձորի մարզպետարանին։
2. Առաջարկել Հայաստանի տարածքային զարգացման հիմնադրամի տնօրենին` սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության Վայոց ձորի մարզպետի հետ համատեղ Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված ավտոմեքենայի հանձնման-ընդունման աշխատանքների կատարումը:
 3. Սահմանել, որ գույքի հաշվառման և հանձման-ընդունման ծախսերը ենթակա են իրականացման Հայաստանի Հանրապետության Վայոց ձորի մարզպետարանի միջոցների հաշվին:

1. Ընթացիկ իրավիճակը և իրավական ակտի ընդունման անհրաժեշտությունը.
Հայաստանի տարածքային զարգացման հիմնադրամն իրականացնում է Համաշխարհային բանկի, Ասիական զարգացման բանկի, ԱՄՆ ՄԶԳ-ի, Եվրոպական վերակառուցման և զարգացման բանկի և պետական բյուջեի ֆինանսավորմամբ թվով 7 ծրագիր: Նշված ծրագրերի ընթացակարգերով պահանջվող դաշտային այցելությունների և գործուղումների ժամանակացույցների ճշգրտմամբ պայմանավորված` աշխատակազմի` նախկինում ինը մեքենաներով աշխատանքը ներկայումս հնարավոր է իրականացնել ութ մեքենաների միջոցով: Նշվածով պայմանավորված` առաջարկում ենք հիմնադրամի գույքի կազմում հաշվառված մեկ մեքենան փոխանցել Հայաստանի Հանրապետության Վայոց ձորի մարզպետարանին:
2. Առաջարկվող կագավորումների բնույթը
Նախագծով առաջակվում է շրջանառել ՀՀ կառավարության որոշման նախագիծը՝ Հայաստանի տարածքային զարգացման հիմնադրամի գույքի կազմում հաշվառված «Nissan X-Trial» մակնիշի ավտոմեքենան հիմնադրամի հաշվեկշռից հանելու և այն Հայաստանի Հանրապետության Վայոց ձորի մարզպետարանին փոխանցելու մասին։ 
3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի տարածքային զարգացման հիմնադրամի կողմից:
5. Ակնկալվող արդյունքը
Ներկայացված որոշման նախագծի ընդունմամբ Հայաստանի տարածքային զարգացման հիմնադրամի տրանսպորտային միջոցների օպտիմալացմամբ կլուծվի Հայաստանի Հանրապետության Վայոց ձորի մարզպետարանին տրանսպորտային միջոցով ապահովման խնդիրը։

Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:

Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:
